
ADMINISTRACION LOCAL

MUNICIPAL
SANTA COMBA

Aprobacion definitiva de Modificacién da Ordenanza Municipal Reguladora da proteccién dos caminos municipais en relacién coas operacion

forestais, accesos as fincas e conservacion das mesmas

Aprobacion definitiva de Modificacion da Ordenanza Municipal Reguladora da proteccion dos caminos municipais en
relacion coas operacion forestais, accesos as fincas e conservacion das mesmas

O Pleno da Corporacién municipal, en sesién ordinaria do 22 de xullo de 2022, acordou a aprobacioén inicial de Modifica-
cion da Ordenanza Municipal Reguladora da proteccion dos caminos municipais en relacion coas operacion forestais, accesos
as fincas e conservacion das mesmas.

Transcorrido o prazo de exposicién ao publico do acordo provisional, e ao non haberse presentado reclamacions
algunha, queda automaticamente elevado a definitivo o Acordo plenario provisional deste Concello sobre a modificacion da
Modificacion da Ordenanza Municipal Reguladora da proteccion dos caminos municipais en relacion coas operacion forestais,
accesos as fincas e conservacion das mesmas, cuxo texto integro se fai publico en cumprimento do artigo 17.4 do Texto
Refundido da Lei Reguladora das Facendas Locais, aprobado polo Real Decreto Lexislativo 2/2004, de 5 de marzo.

Texto

ORDENANZA MUNICIPAL REGULADORA DA PROTECCION DOS CAMINOS MUNICIPAIS EN RELACION COAS OPERACIONS
FORESTAIS, ACCESOS AS FINCAS E CONSERVACION DAS MESMAS.

Exposicion de motivos

Esta ordenanza ten como finalidade a de velar pola debida conservacion dos camifios e vias publicas municipais, en
relacion cos danos e desperfectos que poden sufrir os mesmos, como consecuencia das operacions de saca de madeira
e usos equiparables, comprendéndose dentro desta tanto as operacions preparatorias da corta de madeira como as
posteriores. Resulta tamén prioritario o interese en protexer as persoas, vivendas e outras edificacions nos supostos de
incendios forestais; e para elo é esencial que as vias de acceso as zonas forestais se atopen sempre en perfecto estado.

Para que esto se cumpla é primordial que as vias publicas non estén invadidas pola maleza que provén das fincas
colindantes, ou, que as pélas das arbores non impidan o paso por ditas vias como sucede en moitos casos.

0 uso dos camiiios e vias publicas municipais en condicions 6ptimas é un dereito de toda a comunidade de usuarios, e
esixe dunha intervenciéon administrativa que regule as condiciéns nas que se deben realizar as operaciéns de saca de ma-
deira nos montes e parcelas do Concello, tanto publicos como privados, xa que son moi frecuentes os danos e desperfectos
que as veces ocasionan estas actividades nos nosos caminos. Asi mesmo € necesario ter unha normativa que obrigue 6s
propietarios das fincas colindantes coa via publica a mantelas en éptimas condiciéns.

Tratase, en definitiva, con esta ordenanza, de facer compatible a actividade de aproveitamento forestal coa preserva-
cién do medio natural, a proteccidon paisaxistica, a conservacion dos caminos e a seguridade vial.

TITULO I.- XENERALIDADES

CAPITULO 1.- HABILITACION NORMATIVA

Artigo 1.- A regulamentacion por medio da presente ordenanza fundaméntase no uso das competencias que lle atribden
ao Concello os artigos 25.2d) e 84 da lei 7/1985, do 2 de abril, reguladora das bases do réxime local; os artigos 6,80.2.d)
e 286 e seguintes da Lei 5/1997, de 22 de xullo, de administracion local de Galicia; e os artigos 74 e seguintes do R.D.
1372/1986, do 13 de xuno, polo que se aproba o Regulamento de bens das corporaciéns locais.

CAPITULO II.- OBXECTO E AMBITO DE APLICACION

Artigo 2.- Obxecto.

A presente Ordenanza ten por obxecto a proteccién e conservacion dos caminos e vias publicas municipais, fronte aos
danos e desperfectos que poden sufrir os mesmos como consecuencia das sacas de madeira ou outros usos (suscepti-
bles de danar as vias e camifios municipais ) que se produzan dentro do termo municipal, asi como a limpeza da maleza

que invade as vias publicas ou cunetas, e os peches das fincas, ademais de regular a construccion e conservacion dos
salvacunetas.

Artigo 3.- Ambito de aplicacién

1.- A presente ordenanza é de aplicacion as operacions de saca e outras relacionadas co ambito forestal, ademais
de regular tamén os accesos as fincas, as araduras e traballos que se realizan en fincas extremeiras coa via publica, € o
sobrevuelo das arbores que afecte 6 dominio publico.

Entenderase por operacions de saca de madeira a totalidade das que se desenvolvan para a obtencién de madeira de
tala, tanto as previas a corta de madeira ( desprazamentos de vehiculos e/ou maquinaria, preparacion dos terreos, accesos
as fincas ) como as posteriores ( preparacion, depdésito, carga e transporte ).

2.- Incliense no ambito de aplicacion desta ordenanza outras operacions ou usos susceptibles de danar as vias e
caminos municipais, valoradas polos servizos técnicos en base aos pertinentes informes policiais.

3.- Quedan excluidas do ambito de aplicacién desta ordenanza:

-As talas puntuais de exemplares de arbores illadas

-As podas e refaldes en plantacions forestais

-0 clareo de rebrotes de cepa e limpeza de predios

-As talas que tenan por finalidade os aproveitamentos para uso doméstico con vehiculos agricolas
-A eliminacién dunha situacion de perigo para persoas ou bens

TITULO 1I.- A PROTECCION DOS CAMINOS E VIAS MUNICIPAIS FRONTE AOS DANOS E DESPERFECTOS OCASIONADOS
COMO CONSECUENCIA DAS SACAS DE MADEIRA

Artigo 4.- Comunicacion previa

1.- Aos efectos de garantir a preservacion do medio ambiente e da conservacion dos caminos e pistas municipais,
€ obrigatorio a comunicacion de tala por parte da persoa fisica ou xuridica que actie en calidade de madeireiro, cunha
antelacion minima de oito dias habiles, sen prexuizo da obtencién doutras autorizaciéns sectoriais que sexan necesarias
para a tala das plantacions forestais.

A comunicacion realizada 6 concello de Santa Comba non eximira da obriga de obter os restantes permisos e licencias
que resulten procedentes conforme a normativa sectorial.

2.- Na comunicacién de tala debera constar

-ldentificacion do propietario do monte e do madeireiro, con designacion do representante deste, no suposto de ser
unha persoa xuridica.

-Especie de madeira obxecto da tala, asi como toneladas a extraer.

-ldentificacion nun plano do catastro ou do SIXPAC do monte afectado e referencia catastral do mesmo, asi como
indicacién do lugar de depdsito da madeira & espera da sua saca, e, viais a utilizar para o transporte da madeira.

-Data prevista do inicio e remate dos traballos.

-ldentificacion da empresa/s encargada/s da tala, depdésito, carga e transporte da madeira ( razén social, N.I.F., vehicu-
los cos que se van a realizar as operacions de depdsito, carga e transporte asi como a indicacion da sia marca, modelo,
segundo modelo oficial).

-Xustificante da solicitude de permiso de tala achegado previamente ante a Conselleria competente en materia forestal,
segundo modelo oficial

-Xustificante do depdsito de garantia, en base 6 regulado no artigo 6 da presente ordenanza.

3.- De calquera xeito, poderase facer unha comunicacién de tala para varios montes ou parcelas catastrais, cando os
traballos vaian a efectuarse de forma simultanea, debendo constar os datos de cada unha das parcelas nas que se vaia
a realizar a tala, e sera o madeireiro encargado da tala o responsable dos desperfectos ocasionados nos viais de acceso
aos lugares da tala, como consecuencia tanto da mesma como do depdsito, carga e transporte da madeira, quedando
obrigado a reparacion dos mesmos, incluindo a limpeza e retirada dos restos forestais resultantes. No suposto de non ser
identificado o madeireiro, sera responsable o propietario do monte ou da parcela catastral.

4.- Unha vez presentada a solicitude e a documentacion completa, a policia local comprobara, en base a documentacion
aportada na comunicacion previa, o estado fisico dos caminos e vias que vaian ser utilizados, obtendo as fotografias que

sexan pertinentes para acreditar a sua realidade fisica. Unha vez realizada a inspeccion e a vista do informe pertinente o
Concello comunicara, ao promotor o prazo para realizar os traballos.

5.- O Concello, excepcionalmente, podera denegar ou limitar o acceso e/ou o lugar de depdsito por calquera das vias
ou zonas indicadas no escrito de comunicacion previa, de forma motivada, tendo en conta o seu estado, a resistencia do
seu firme, a sUa ubicacion, a sda utilizaciéon na data solicitada para outros fins, ou calquera outra causa xustificada.

6.- No caso de que nas operacions de depdésito, carga e transporte interveian vehiculos de empresas distintas a que
se encarga da tala, estaran obrigados a subrogalos na sua fianza, ou ben a que a deposite a propia empresa de transporte.
En caso contrario, a persoa ou empresa encargada da tala, sera responsable directa dos danos ocasionados nas vias
publicas municipais ou a terceiros que circulen por elas como consecuencia das operacions de depdsito, carga e transporte
de madeira da tala.

Artigo 5.- Requisitos e obrigas
1.- Son obrigas do madeireiro encargado de realizar as operaciéns de saca da madeira as seguintes:

-Presentar nas oficinas municipais o escrito de comunicacion previa nos termos indicados no artigo anterior.

-Sinalizar os viais situados nas zonas de extraccion e lugar de depésito de madeira, conforme ao establecido na nor-
mativa vixente en materia de tréafico, circulacion e seguridade vial.

- Limpar, retirar ou eliminar os residuos procedentes da corta da madeira e das operacions de carga e almacenamento,
de xeito que as pistas, caminos, cunetas ou espazos publicos queden en todo momento no mesmo estado de limpeza e
conservacion que tinan antes de levarse a cabo esas operacions. Esta obriga debera cumprirse todos os dias ao final da
xornada de traballo.

-Os depdsitos de rolla, ramas ou podalla non poderan invadir a zona de circulacién, tanto de vehiculos como de persoas,
nin menoscabar a funcionalidade das cunetas, bueiros, canalizacions, pontes ou calquera outra infraestrutura auxiliar ou
anexa ao viario, nin suponer risco para 0s usuarios da via.

-Repor ao seu estado anterior as ramplas abertas para facilitar o acceso as fincas ou montes.

-Responder dos danos e desperfectos ocasionados nos lugares da tala, viais de acceso, instalacions e demais infraes-
truturas, como consecuencia da realizacién das actividades de saca de madeira.

-As limpezas ou reparacions deberan realizarse nun prazo maximo de 7 dias, a partir da retirada da madeira, ou da
interrupcion dos traballos antes da finalizacion dos mesmos.

-Deberan adoptarse as medidas oportunas para que as vias municipais, polas que se fai o transporte da madeira, es-
tean en todo momento libres de pdlas, podalla, barro ou calquera outro elemento que supona risco para 0s usuarios da via.

-Constituir a garantia a prol do Concello, conforme ao establecido no artigo 6 da presente ordenanza.

2.- Non poderan levar a cabo as actividades reguladas na presente ordenanza, no ambito do territorio do Concello de
Santa Comba, as persoas fisicas ou xuridicas que mantenan débedas derivadas de expedientes abertos en cumprimento
dos preceptos da presente ordenanza ata a conclusién do expediente ou a liquidacion dos importes pendentes.

3.- En caso de que o madeireiro incumpra algunha das obrigas contidas na presente ordenanza, o Concello requirirao
para o seu cumprimento, outorgandolle o prazo maximo de quince dias habiles, a contar dende 6 seguinte a recepcion
do requirimento. Cando o madeireiro non puidera ser identificado, seran responsables do cumprimento desas obrigas os
propietarios dos montes e/ou parcelas de que se trate.

4 .- O disposto no apartado anterior deste artigo, enténdese sen prexuizo da imposicion das sancions que correspondan
polos incumprimentos desta ordenanza.

5.- En ningun caso poderan iniciarse os traballos de tala, sen contar previamente coa autorizacion sectorial correspon-
dente, cando as parcelas obxecto da actuacion, estean afectadas pola normativa sectorial de augas, patrimonio, estradas
ou calquera outra que resulte de aplicacion.

6.- As vias publicas non se poderan utilizar para almacenamento de madeira, ainda que se autoricen as operacions
para a sua carga, solicitando de ser o caso, 0 permiso municipal correspondente de ocupacién de via publica municipal,
quedando suxeita no caso de existir as taxas correspondentes. No suposto de referirse a vias de titularidade da Xunta
de Galicia ou da Deputacién Provincial da Corufa, con caracter previo debera obter autorizacion destes organismos. Non
obstante, as cunetas quedaran sempre limpas e en bo estado de utilizacion.

Artigo 6.- Garantias
1.- Os responsables das cortas ou empresas madeireiras que deban transitar polos caminos municipais para a corta
e saca da madeira, estaran suxeitas a presente ordenanza, por cada autorizacién de corta, presentar unha fianza a favor

do Concello, en calquera das formas establecidas no Texto Refundido da Lei Reguladora de Contratos do Sector Publico,
aprobado por Real Decreto Lexislativo 3/2011, de 14 de novembro, co obxecto de responder diante de posibles danos non
reparados voluntariamente. En ningln caso se poderan realizar as operacions de corta sen ter constituido previamente a
fianza e tela depositado no Concello.

2.- Establécense duas categorias de fianzas en funcién da tonelaxe indicada polo responsable da solicitude:
a) Vehiculos con peso maximo autorizado inferior a 16 Tm, 2000 euros.
b) Vehiculos con peso maximo autorizado igual ou maior de 16 Tm, 3500 euros.

3.- En caso de incumprimento, por ocasionarse danos nas vias, servizos e infraestruturas municipais, o Concello
procedera de conformidade co establecido nos apartados 3° e 4° do artigo 5 desta ordenanza.

Transcorrido ese prazo sen que se de cumprimento o requirimento, o Concello acordara a realizacién dos traballos que
sexan necesarios, a costa do obrigado, sobre o importe da garantia depositada. Neste suposto, debera depositar unha nova
garantia para responder por futuras actuacions/operacions.

4.- Cando as cantidades depositadas en concepto de garantia resulten insuficientes para sufragar os traballos mencio-
nados no paragrafo anterior, recadarase a diferencia en concepto de ingreso de dereito publico. Todo elo sen prexuizo da
imposicion das sancions que correspondan polo incumprimento desta ordenanza.

5.- Coa finalidade de protexer a rede viaria municipal e evitar graves danos nos caminos non asfaltados polos que
transitan vehiculos de gran tonelaxe, prohibese a saca de madeira polos citados caminos non asfaltados os meses de
decembro, xaneiro e febreiro, debido a previsible incidencia das condiciéns meteoroldxicas.

TITULO lil.- LIMPEZA DE FINCAS E TRABALLOS AGRICOLAS
CAPITULO I.- LIMPEZAS

Artigo 7.- Limpeza de fincas e solares extremeiros coa via publica

Polo que atinxe a roza da vexetacion estarase ao regulado nos artigos 20 bis, 21 e 21 bis da lei 3/2007 do 9 de abril
de prevencion e defensa contra os incendios forestais de Galicia, deste xeito:

a)E obriga dos propietarios das fincas a realizacion das tarefas de roza, evitando que a vexetacion das fincas da sua
propiedade, invada a via publica, cunetas e pasos de auga.

b) Asi mesmo, € obriga dos propietarios de fincas extremeiras coa via publica, a poda das pélas das arbores que
partindo da sua propiedade invadan a via publica nunha altura inferior de 4,5 metros. No caso de arbores de froita estarase
ao disposto no artigo 591 do Codigo Civil.

c) En caso de incumprimento do establecido nos apartados anteriores deste artigo, o Concello podera notificar as
persoas responsables as suas obrigas en materia de limpeza de fincas extremeiras coa via publica. Se no prazo de 15 dias
naturais, a contar dende o seguinte a recepcion do requerimento, os titulares das fincas non acometen as tarefas de lim-
peza, o Concello podera proceder a execucién subsidiaria dos citados traballos de limpeza, repercutindo os custos destes
traballos nos propietarios da parcela e, todo iso, sen prexuicio de seren comunicado, no caso de que non sexa competencia
do concello, a Conselleria competente nesta materia para que se inicie o procedemento sancionador que corresponda.

CAPITULO II.- TRABALLOS AGRICOLAS EN FINCAS EXTREMEIRAS COA ViA PUBLICA

Artigo 8.- Arado e outros traballos agricolas en fincas extremeiras coa via publica.

O limite de aradura debe ser o limite do noiro ou do terraplén ata onde chegue a maquinaria sempre realizando o
traballo dentro da propia finca sen invadir o limite do dominio publico.

A invasion das cunetas para o seu cultivo como se foran parte da finca extremeira constitie apropiacion do dominio
publico e uso indebido do mesmo, sendo obxecto de sancién por parte do Concello.

Todos os traballos que impliguen emprego de maquinaria deberan efectuarse dentro dos limites da propia finca,
quedando prohibida a realizaciéon de manobras de xirado, arrastre de apeiros ou calquera outra que poida implicar danos
a via publica.

O arrastre de terras ou calquera outro material, que dificulte ou supona perigo para a circulacion, debido & entrada ou

saida de maquinaria da via publica debera de ser retirada polo causante coa maior celeridade posible, sendo responsable
0 causante da infraccion.

TITULO IV.- CERRAMENTOS E ACCESOS AS FINCAS
CAPITULO I.- CERRAMENTOS

Artigo 9.- Cerramentos en fincas extremeiras coa via publica
Os cerramentos en fincas extremeiras coa via publica estaran suxeitos ao réxime xeral de comunicacién previa de obras
ou a obtencion da oportuna licenza.

De acordo co vixente PXOM as distancias seran:

En solo de ndcleo rural os peches alinaranse a unha distancia minima de 4 metros dende o eixo do vial ( quedando
sempre a cuneta libre ).

En solo rustico as distancias dos peches seran de 5 metros 6 eixo da via, excepto si o tnico uso do predio é o agricola-
gandeiro e si se trata dun peche desmontable ( tipo estacas e alambrada ), que podera realizarse a 3 metros do eixo da
via. En todo caso, debera deixarse unha distancia de 2 metros ao borde exterior da cuneta, si esta construida e a distancia
resultara maior que as anteriores.

CAPITULO II.- ACCESOS AS FINCAS OU SALVACUNETAS

Artigo 10.- Construccion de salvacunetas.

O concello podera limitar os accesos dende os caminos publicos as fincas particulares e establecer con caracter
obrigatorio os lugares en que tefen que construirse estes accesos por razdns técnicas.

A construcciéon de salvacunetas estara sometida ao réxime de comunicacion previa ou licencias, dacordo coa lexisla-
cién urbanistica aplicable.

Estes accesos ou salvacunetas deben construirse con tubaria de cemento ou similar con paramentos debidamente
reforzados con formigdn e cun didmetro minimo de 40 cm ou 315 mm no caso de tubo de PVC, debendo permitir o libre
transcorrer das augas ao seu través, mantendo o nivel correcto para elo. Excepcionalmente podera obrigarse ao emprego
dun diamero superior ou inferior cando sexa xustificable por razéns técnicas e os técnicos municipais o autoricen.

Os gastos de construccion destes accesos correran a cargo dos seus beneficiarios, e sera tamén da sua responsabili-
dade o seu mantemento e substitucion.

Os accesos ou salvacunetas manteranse permanentemente en perfecto estado, mantendo libre a luz dos tubos co
fin de permitir o perfecto transcorrer das augas, en caso contrario, 0s danos causados nas vias publicas motivados polo
atranco intencionado, correran a cargo do propietario do mesmo, reservandose o Concello o dereito de levantar dita entrada
se con iso se minimizan os danos na via, correndo os gastos de reposicidn por conta do seu propietario e todo iso sen
prexuicio do inicio do correspondente expediente sancionador.

Artigo 11.- Conservacion de cunetas e sumidoiros

Os titulares das fincas colindantes con caminos, ou usufructuarios e arrendatarios estaran obrigados a proceder a
limpeza da calzada nos supostos en que sobre a mesma se vertan terras, biomasa, etc, con motivo de labores agricolas,
forestais, desmontes, etc.

Queda prohibido o vertido de purins na calzada, cunetas, taludes e terrapléns dos camifos publicos municipais.

Queda expresamente prohibido o depésito nas cunetas de restos constructivos ou entullos, de materia vexetal, plas-
ticos ou outros materiais, que poidan causar danos na maquinaria dos servizos municipais cando se fan as labores de
mantemento.

En caso de precisar de colaboracion por parte do Concello na conservacién das mesmas, comunicarase en tempo e
forma debida, co fin de minimizar os danos que poida ocasionar a sua obstrucciéon. No caso de non comunicalo, o causante
asumira a responsabilidade dos posibles danos que se rexistren.

0 concello podera realizar ou construir novas cunetas, canos ou sumidoiros, que permitan unha mellor distribucién das
augas co fin de diminuir o dano nas vias publicas e mellorar a sua conservacion.

TITULO V.- REXIME SANCIONADOR

O incumprimento do diposto na presente ordenanza sancionarase segundo o establecido nos seguintes artigos, ao
abeiro do titulo XI da Lei 7/1985, de 2 de abril, reguladora das Bases de Réxime Local. O réxime sancionador rexirase polo
disposto na lei 39/2015, do 1 de outubro, do procedemento administrativo comun das administracions publicas e na lei
40/2015, do 1 de outubro, do réxime xuridico do sector publico.

CAPITULO I.- Infracciéns
Artigo 12.- As infracciéns administrativas desta ordenanza tipificanse en leves, graves e moi graves:

1.- Consituen infraccions leves:

a) Non achegar a documentacion requerida antes de efectuar a tala da madeira.

b) A non comunicacién da tala por parte do madeireiro no prazo sinalado.

¢) O incumprimento polo propietario do monte ou parcela da obriga de identificar ao madeireiro.
)

d) A realizacion de actividades reguladas na presente ordenanza, no ambito do territorio do Concello de Santa Comba,
polas persoas fisicas ou xuridicas que mantefian débedas derivadas de expedientes abertos por incumprimento dos
preceptos da presente ordenanza.

e) Calquera accién ou omision que infrinxa as disposicidons desta ordenanza e non estea tipificada expresamente nela
como moi grave ou grave.

f) A falta de mantemento de limpeza das cunetas.

2.- Constitlien infraccions graves:
a) Actuacions que suponan o deterioro das vias e caminos municipais.

b) Non proceder a reparacion dos danos e/ ou limpeza dos restos forestais dentro do prazo sinalado de quince dias
habiles, dende o seguinte 6 remate ou interrupcion dos traballos.

c) A realizacion das actividades de saca de madeira sen o previo depésito da garantia no importe que corresponda.
c) Non achegar ou falsear os datos que se esixen segundo o artigo 4 desta ordenanza.
d) Obstruir a accion instructora ou investigadora da Policia Local ou técnicos municipais.

e) O depdbsito da madeira nas vias publicas e o vertido dos residuos procedentes das operacions reguladas na presente
ordenanza en lugares non autorizados expresamente para elo.

f) A reincidencia na comision de duas infracciéns leves da mesma natureza, no prazo dun ano.

3.- Consitlien infraccions moi graves:
a) Actuacions de deterioro grave e relevante das vias e camifios municipais que non permitan a circulacion de vehiculos.

b) Non proceder a reparacion e/ou limpeza dos restos forestais dentro do prazo sinalado de quince dias habiles,
contados a partir do dia seguinte da notificacion do requerimento municipal.

b) Efectuar desprazamentos de terra que polas suas caracteristicas deben ser considerados como movementos de
terra.

c) Usar as vias publicas para almacén ou depédsito de madeira de forma que supofian un risco para os usuarios da via.

d) A non adopcién das medidas oportunas para que as vias municipais, polas que se fai o transporte de madeira estean
en todo momento libres de pélas, podalla, barro ou calquera outro elemento que supofia risco para 0s usuarios da via.

e) Os depdsitos de rolla, pélas ou podalla que invaden a zona de circulacion, tanto de vehiculos como de persoas,
menoscaben a funcionalidade das cunetas, bueiro, canalizaciéns, pontes ou calquera outra infraccién ou anexa ao viario,
Ou suponan risco para 0s usuarios da via.

g) o incumprimento da prohibicion de saca de madeira polos camifios non asfaltados os meses de decembro, xaneiro
e febreiro, segundo o recollido no artigo 6.5 desta ordenanza.

4.- Sen prexuizo da sancion administrativa que se impuxera, quen infrinxa a presente ordenanza tera a obriga de repo-
ner e restaurar as cousas ao ser e estado anteriores ( reparacion e limpeza ) a infraccién cometida e dos danos e prexuicios
causados, na forma e condicions establecidas polo 6rgano que impuxo a sancion. A tal fin a resolucion sancionadora
determinara o contido desta obriga, asi como o prazo para a sua execucion.

5.- A prescripcion de infraccions e sancions non afectara & obriga de reponer ou restaurar as cousas 6 seu ser e estado
primitivo, nin a indemnizar polos danos e prexuicios causados.

CAPITULO Il.- SANCIONS
Artigo 13.- Responsables
1.- Seran responsables das infraccions sinaladas no artigo anterior as persoas fisicas e xuridicas que as cometan.

2.- Os propietarios dos montes e/ou parcelas seran responsables das infraccions de que se trate no suposto de non
identificar aos madeireiros, unha vez sexan requeridos polo Concello, e transcorrido o prazo de dez dias habiles a contar
dende o seguinte ao da recepcion do requerimento.

Artigo 14.- Sancions
1.- As infracciéns administrativas sancionaranse con multa nas seguintes contias:

Infraccion leve: Seran sancionadas con multa de contia variable dende 50 € ata 750 €
Infraccion grave: Seran sancionadas con multa de contia variable dende 751 € a 1.500 €
Infraccion moi grave: Seran sancionadas con multa de contia variable dende 1.501 € a 3.000 €

2.- A imposicion das sancidns pecuniarias anteriormente sinaladas non eximira aos responsables dos feitos de reponer

a realidade fisica alterada, e de realizar os traballos de reparacion e limpeza que a tal fin sexan sinalados na resolucién
que se dite.

Disposicion final.- Entrada en vigor
A ordenanza comezara a rexer:
a) Se se producen reclamaciéns ou suxestions, resolucion de todas as presentadas dentro do prazo e aprobacion

definitiva polo Pleno, ao abeiro do artigo 49.c) da lei 7/85 de 2 de abril, reguladora das bases de réxime local, non entrando
en vigor ata a publicacion completa do seu texto.

b) Se non se producen reclamaciéns ou suxerencias, entenderase definitivamente adoptado o acordo ata entén provi-
sional, ao abeiro do artigo 49.c) da lei 7/85 de 2 de abril, reguladora das bases de réxime local.

c) Segundo o artigo 70.2) da lei 7/85 de 2 de abril, reguladora das bases de réxime local, entrara en vigor unha vez
publicado o seu texto completo no Boletin Oficial da Provincia da Coruna, e transcorrido o prazo previsto no artigo 65.2) da
lei 7/85, de 2 de abiril, reguladora das bases de réxime local ( quince dias habiles ).

Contra a aprobacion definitiva , que pon fin a via administrativa, os interesados poderan interponer o recurso contencio-
so-administrativo ante o érgano competente da xurisdiccion contencioso-administrativa, no prazo de dous meses contados
a partir do dia seguinte o da publicacion deste acordo no Boletin Oficial da provincia, de conformidade co artigo 46 da lei
29/1998, de 13 de xullo, reguladora da xurisdiccion contenciosa-administrativa.

Santa Comba, 6 de otubro de 2022
A alcaldesa
Maria Pose Rodriguez

